
Efni: Frv. til l. um aukatekjur ríkissjóðs (509. mál).
Verslunarráð Íslands þakkar nefndinni fyrir það tækifæri að fá að veita umsögn um ofangreint frumvarp. Frumvarpið miðar að því að lækka gjöld fyrir skráningu félaga og loftfars til atvinnuflugs. Verslunarráð tekur undir með flutningsmönnum að hár kostnaður við stofnun fyrirtækja sé hindrun við uppbyggingu atvinnulífs og kemur niður á nýsköpun. Einn af hverjum níu Íslendingum telst virkur í frumkvöðlastarfsemi eða 11,3% þjóðarinnar. Þetta kemur m.a. fram í niðurstöðum alþjóðlega rannsóknarverkefnisins „Global Entrepreneurship Monitor” sem Háskólinn í Reykjavík er aðili að. Til að efla nýsköpunarstarfsemi ber að ryðja burt hindrunum við stofnun fyrirtækja. Hérlendis er skrifræði við stofnun fyrirtækja lítið, en kostnaður vegna skráningar fyrirtækja töluvert hærri en í mörgum öðrum OECD ríkjum. Hlúa ber að frumkvöðlastarfsemi hér á landi og stuðlar einfalt kerfi að bættri samkeppnisstöðu og eykur velmegun. Verslunarráð styður því þetta frumvarp vonast til að það nái fram að ganga.
Virðingarfyllst,

f.h. Verslunarráðs Íslands,

____________________

Sigþrúður Ármann

